
DA GUIU SOBIELA-CAANITZ

M «Da las revoltas da november en las
aglomeraziuns franzosas é resultada
ina bilantscha snuaivla. En strusch
trais emnas han ins destrui quasi
dieschmilli autes. Incendiadas han
chaschuna donns da probablamain bler
dapli che duatschient milliuns euros.
Ins na po tuttina betg valitar quant fitg
ck’ins haja donnegia la reputaziun da
Frantscha (...). Lezza furma destructiva
da violenza ans spaventa, provochescha
discussiuns ed ha per consequenzas tut il
pli mesiras instituziunalas e politicas. Igl
¢ bler pli grev da registrar la violenza zup-
pada che resta taschentada dals umans
pertutgads.» Uschial'editorial da decem-
ber 2005 en il magazin biling da I'uni-
versitad da Friburg®. I n’¢ betg per cas
cl’in tal commentar ¢ cumpari en ina ci-
tad surtut francofona nua ch’ils mezs da
massa da Paris fan part dal mintgadi. Ma
lez numer spezial davart la violenza re-
sguarda era la violenza chasauna, sco era
quella ck’ins ha duvra e dovra per cun-
tanscher finamiras politicas, per exempel
en l'istorgia svizra, en Ruanda avant du-
desch onns u oz en Russia, il stadi il pli
vast dal mund (passa 17 milliuns km?)
ma forsa er il pli violent.

Il genocidi da Ruanda
LUniversitad da Friburg posseda in «In-
stitut interdisciplinar d’etica e dretgs
umans». Tenor il manader da l'institut,
Patrice Meyer-Bisch, han las retschertgas
«davart las violaziuns dals dretgs cul-
turals cumprova che la violenza resulta
(...) da la mancanza d’identitad sociala
(...) cur ck’il singul dischoccupa ¢ mal-
nizzaivel e n’ha nagin liom cun la socie-
tad» (p. 5). Lautur manegia che «’'umi-
liaziun saja la chaschun principala da la
violenza» (p. 6). Er en lez senn declera il
politolog norvegiais Johan Galtung il ge-
nocid da Ruanda 1994: «Dapi 1973 va-
leva ina regulaziun da quotas per scolas
ed administraziun: 85 % per ils Bahutus,
15 % per ils Batuzis» (p. 3). 1994 han
Batuzis mazzacra var in milliun Bahutus.
Dentant releva Galtung er «ils mitus fun-
damentals da las tradiziuns religiusas che
paran da palesar e giustifitgar la differen-
za tranter las gruppas ,bunas e ,nau-
schas’, tranter carstgauns’ e barbars™» (p.
2), pia era la mazzacra dals «nauschs».

Antruras en Svizra

Listoricra Iréne Herrmann (Friburg)

La violenza ier ed oz

[na documentaziun universitara da Friburg

descriva il plaz da la violenza en Svizra
dal temp medieval tardiv enfin a 1932:
«Gia en il 14avel tschientaner eran las ar-
madas da Habsburg permaladas da ve-
gnir battidas da purs alpins; (...) perquai
hani entschavi a numnar,Svizzers’ tut lur
adversaris (...). Cun lez num als levan els
disfamar, attribuind la barbaria legenda-
ria dals Svizzers a tut quels rebels; ils Sviz-
zers napplitgavan betg las normas guer-
rilas dals chavaliers» (p. 9). Herrmann fa
lur endament las guerras tranter Svizzers
enfin a 1847 e las bleras chaumas a I’en-
tschatta dal 20avel tschientaner, fin a
quella da 1932 cha ha anc chaschuna
morts «cunzunt perquai che la schuldada
da miliza n’aveva betg I'experientscha
d’in tal pensum (...). Dapi il temp me-
dieval funcziunava la Svizra cunzunt gra-
zia al sistem da miliza che premettava la
participaziun dals singuls al bun anda-
ment da la republica» (p. 9).

La Russia, societad brutala
La contribuziun da Nicolas Hayoz, «pro-
fesser da politologia e schef da I'Institut
da 'Europa da l'ost» (p. 13), ans maina
en la Russia da noss 21avel tschientaner:
«Cur cl'il stadi sa persvader sia popula-
ziun che privels genuins u supponids
smanatschian il pajais, resguard’ins sco
legitim e normal da duvrar violenza cun-
ter quellas gruppas che paran da smana-
tschar il stadi (...). Gist 'exempel russ sa

valair qua per declerar la ,normalisaziun’
da la violenza cun sias consequenzas
snuaivlas. La guerra da Tschetschenia pa-
lesa d’ina vart che la violenza che domi-
nava sut il communissem regia anc adi-
na e che la societad na sa betg analisar il
passa da lez reschim criminal. Da l'autra
vart promova quella guerra, cun tut ses
malfatgs, la cultura da la violenza che re-
gia gia en la societad russa. I constat ch’er
ils Stadis unids ed il Balcan én adisads a
la violenza e disposts per la duvrar. Ma
en la societad russa sa derasa da surengiu
ina violenza glorifitgada dal stadi, cun-
zunt cun il cult da tut quai che ha da far
cun il militar, tras las ierarchias da l'ar-
mada, la polizia, il servetsch secret e las
administraziuns  (...). Lexperientscha
persunala da la violenza fisica en la guer-
raed enl’armada (...) influenzescha la so-
cietad, perquai ch’ins 'accepta adina da-
pli e ci’ins vegn schizunt adina pli pront
per brutalitad, cunzunt sut la furma da
criminalitad u da violenza chasauna. Ins
sa detg avunda che I'armada, instituziun
tuttafatg violenta, ha derasa la brutalitad
e chaschuna in’absenza nunditga da nor-
mas en la societad russa ed en la guerra
dal Causasus. En las statisticas mundia-
las dals malfatgs violents grevs (assassi-
nats ¢ mazzaments) occupa la Russia ils
emprims plazs (...). Ella na punescha
betg tscherts malfatgs, per exempel quels
da militars encunter civilists u aifer I'ar-

mada. Ni la politica ni la gistia paran us-
sa pronts per cumbatter ils problems en-
demics e connexs da la violenza chasau-
nae dalalcoholissem. Organisaziuns per
ils dretgs umans sminan che var 14 000
femnas e 3000 umens morian annual-
main pervi da violenzas coniugalas (...).
Tiers vegn in rassissem fitg derasa, rin-
forza dals organs statals da segirtad. Gist
en pliras organisaziuns da giuventetgna,
sustegnidas dal stadi, daud’ins discurs
xenofobs ed antisemits. En ils movi-
ments naziunalists, cun glieud pronta
per acziuns violentas ed admiraturs dal
passa sovietic, chatt'ins aderents be fieu
e flomma per la guerra e gidanters servi-
ziaivels d’in stadi vairamain disciplinar
che sa chatta adina en ina situaziun ex-
cepziunala» (pp. 11-12). Il carnet repro-
ducescha dissegns d’uffants tschetschens
che mussan lur mintgadi guerril.

Proteger unfrendas
da malfatgs zuppads

Hayoz releva fitg bain il connex tranter
la violenza sociala e la chasauna. Questa
vegniva pli baud taschentada sco chaus-
sa privata; ussa sa derasa la persvasiun
ch’ella violescha ils dretgs umans e che la
legislaziun penala duai la resguardar. 1l
giurisconsult NVicolas Schmitt scriva: «En
2003 ha la polizia genevrina stui inter-
vegnir 1339 giadas pervi da violenzas
chasaunas (...). Lemprima furma ¢ la

violenza aifer in pér, saja quest ina letg u
in concubinat; ina segunda furma tutga
umans attempads (...) ed ina terza uf-
fants (...). Pir dacurt én ins s'accorschi
che la violenza aifer in per ¢ problemati-
ca. Cunzunt dunnas 'han suttamessa al
public suenter ch'i han di albiert a fem-
nas battidas e las han gidadas e tadladas
(...). Bleras baselgias ed organisaziuns
han perscruta il problem. Pir dacurt &én
ins vegni attent als maltractaments da
persunas attempadas. Talas datti anc bler
dapli en ils decennis vegnents; tant pli én
ins preoccupa da lezs maltractaments
(...). IIs chantuns S. Gagl ed Argovia han
fatg ina lavur da pioniers [areguard la
violenza chasauna] revedend e rinfor-
zond lur leschas da polizia per proteger
meglier las unfrendas, cun il dretg d’al-
lontanar ils culpabels, d’als impedir da
turnar e cun cumpetenzas pli ladas per la
polizia (...). Auters chantuns én ids que-
sta via; a Berna, Schaffusa e Soloturn ¢ la
lescha correspundenta tuttafatg nova
(...). La confederaziun ha prendi mesiras
spezialas cun disposiziuns novas dal Cu-
desch da dretg penal, en vigur dapi cha-
landa avrigl 2004; acts e smanatschas da
violenza aifer in pér én oramai delicts uf-
fizials. En vigur ¢n er ina midada da la
lescha dal chantun Giura per proteger e
gidar la famiglia (Bumaun 2001), ina le-
scha dal chantun Neuchatel per cumbat-
ter la violenza aifer ils pers (2 da zercla-
dur 2004) ed ina lescha dal chantun Ge-
nevra davart violenzas chasaunas (22 da
november 2005) (...). Ils 9 da november
2005 ha il cussegl federal prendi posi-
ziun davart il rapport da la cumissiun giu-
ridica dals 18 d’avust 2005 che propone-
va d’agiunscher in artitgel 28b (,Pro-
tecziun encunter la violenza chasauna’).
La regenza ha sa legrada ch’ins vul pro-
teger meglier las unfrendas da violenzas,
smanatschas e mulestas. La proposta lu-
biss ad in derschader da cumandar ad in
uman violent da bandunar I'abitaziun
ch’el parta cun sia unfrenda. Plinavant
duessan ils chantuns stabilir posts d’in-
furmaziun e cussegliaziun cunter la vio-
lenza chasauna, per prevegnir recidivas
dals umans violents» (pp. 19-20). Oz &si
cler che tals malfatgs umilieschan la di-
gnitad da lur unfrendas ed er, atgnamain,
quella da lur auturs.

